
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২
বন-ফুল




তুষারে আবরি শির, ছেলেখেলা পৃথিবীর

ভুরুক্ষেপে যেন সব করিছে লোকন

কত নদী কত নদ, কত নির্ঝরিণী হ্রদ

পদতলে পড়ি ভার করে আস্ফালন!

মানুষ বিস্ময়ে ভয়ে, দেখে রয় স্তব্ধ হয়ে

অবাক্ হইয়া যায় সীমাবদ্ধ মন!




 


 


চৌদিকে পৃথিবী ধরা নিদ্রায় মগন,

তীব্র শীত-সমীরণে, দুলায়ে পাদপগণে

বহিছে নির্ঝর-বারি করিয়া চুম্বন,

হিমাদ্রি শিখর শৈল করি আবরিত

গভীর জলদরাশি, তুষার বিভায় নাশি

স্থির ভাবে হেথা সেথা রহেছে নিদ্রিত।

পর্ব্বতের পদতলে, ধীরে ধীরে নদী চলে

উপল রাশির বাধা করি অপগত,

নদীর তরঙ্গকুল, সিক্ত করি বৃক্ষ-মূল

নাচিছে পাষাণ-তট করিয়া প্রহত!

চারি দিকে কতশত, কলকলে অবিরত

পড়ে উপত্যকা মাঝে নির্ঝরের ধারা।

